
Қазіргі таңда климаттық жағдайлардың күрт өзгеруіне байланысты дақыл сорттары 

орта жағдайына тез бейім, әрі төзімді болу керек. Ноқат дақылы осы бір ыстық пен 

құрғақшылыққа төзімділік көрсете алатын дақыл болып табылады. Ол басқа дәнді 

дақылдарынан гөрі ыстық пен құрғақшылыққа төзімді келеді. Сонымен қатар, бұршақ 

тұқымдасқа жатқандықтан дәндері ақуызға бай болып келеді [1]. 

Ноқат – ерекше ақуызға байазықтық өнім, соның ішінде адам ағзасына қажет 

ақуыздың мономері болып келетін амин қышқылдар (лизин, метионин және триптофан). 

Сонымен қатар, ноқат дәнінің құрамында фосфор, молибден және калий, магний, 

лецитинға бай. Жалпы айтқанда, 80-ге жуық пайдалы заттар бар. 

Жаһандану дағдарысының әсері нәтижесінде болашақта етті өнімдердің бұршақ 

дақылдармен алмастырылуы әбден мүмкін. Осыған орай, ноқаттағы ақуыз мөлшері 20,1% 

- дан 32,4% - ға дейін өзгереді [2] сонымен қатар 100 г ақуызда лизин - 6,3 г, треонин - 3,4 

г, валин - 5,5 г, лейцин - 8,2 г, изолейцин - 6,0 г, метионин - 1,2 г, триптофан - 0,8 г, 

фенилаланин - 4,9 г, аргинин-6,9 г, гистидин-2,3 г сияқты маңызды амин қышқылдарының 

болуымен сипатталады [3].  

Құрамы 30 %-ға дейін жақсы сіңімді ақуыздан тұратыны мәлім. Осыған орай, 

диеталық жүйе немесе денсаулық мақсатында толық ет өнімін баса алады. Ноқатты тек 

азықтық бағытта емес, медицина саласында қолданады. Атап айтқанда, жүрек қан 

тамырларын жақсартады, асқазан тазаруына септік етеді, инсульт және инфаркт аурудың 

болдырмайды [4]. 

Бангабандху Шейха Муджибура Рахманың атындағы Ауыл шаруашылық 

университеттің (BSMRAU) жинаған мәліметтеріне сүйенетін болсақ, жапырылмай тік 

болып өсетіні біржылдық шөптесін өсімдік ноқатқа тән әдет. Кіндік тамыры жақсы 

жетілген және Rhizobium түйнек бактериясымен ерекшеленетін, бүйір тамырлар жүйесі 

ауқымды болып келеді. Сабағы көлденең қимасынан шаршы тәрізді, бұтақталған өн бойы 

түкті, биіктігі 25-90см арасында ауытқиды. Жапырақтары күрделі қауырсынды ұзындығы 

7-10 см кейде 9-17 см болса, майда жапырақтың өзі 2 см шамасында болады. Гүл шоғыры 

ұзындығы 2-4 см жалғыз болып кездеседі. Бұршаққаптың сыртқы түр сипаты ұзындығы 

3х2 см, 1 не 2 тұқымы бар, түкті, сәл ісініп тұрады [5].  

Дәнді бұршақ тұқымдасына жататын ноқат дақылының сапалығы мен пайдасын 

біле отырып, генотиптерін бөлу арқылы Қазақстанның  аймағының жағдайына тұрақты 

өнімділікті, қоршаған орта факторларына бейімделгіш сортарын шығаруға түрткі болады. 

Зерттеу жұмыстарының барысында ауа райының температуралық жиынтығы 

дақылдың вегетациялық кезеңі бойы әсер етеді. Метеорологиялық мәліметтерге сүйенетін 



болсақ, 2020 жылдың мамыр мен шілде айларында орташа температура жиынтығы 19,2-

22,10С арасында болды. Орташа көпжылдық температура көрсеткішімен салыстырғанда 

мамыр 2-80С-қа ауытқиды. Жалпы, 2020жылдың орташа барлық айдың температура 9,50С. 

Ал орташа көпжылдық көрсеткіш 4,60С. Нәтижесінде ауытқу көрсеткіші 4,90С. 

Топырақтың ылғал қоры өсімдіктің өсіп дамуына маңызды рөл атқарады. 2020 

жылдың мамыр, маусым, шілде айларында ортша жауын-шашын мөлшері 13-96мм 

арасында болды. Жауын-шашыныңжоғары мөлшері маусым айында 96 мм құрады. Бұл 

сол айдың көпжылдық жауын-шашын мөлшерінен 55мм артық. Алайда вегетациялық 

кезеңнің басында, яғни мамыр айында жауын-шашын мөлшері (13 мм) орташа жылдық 

көрсеткіштен 18 мм кем болды. Жалпы 2020 жылдың барлық айдың орташа жауын 

шашын мөлшері 404 мм. Ал орташа көпжылдық жауын-шашын мөлшері 277,5 мм. 

Нәтижесінде ылғал мөлшері 126,5 мм ауытқиды. 

Климаттың жылдық ауытқуына байланысты аудандастырылған сорттар 

шаруашылық маңызды критерилерді толық қамти алмай жатыр. 

Осыған орай, дәнді бұршақ дақылдардың генофонд жиынтығы жаңа сорттарды 

шығару үшін жақсы іргетас болып табылады. Шығу тегі африка ноқаты сортүлгілерінің 

коллекциясы ішінде Эфиопияның коллекциясы басым келген және жаңа сорттардың 

әлемге таралуы мен өнімділік көрсеткішімен ерекшеленеді.  

Эфиопия мемлекетінде ноқат дақылы басқаша айтқанда «шимбра» жергілікті жерде 

кең тараған. CSA мәліметі бойынша, ноқаттың жалпы өнімділігі 2009 ж. 444 146 тоннаны 

құрады. Ал 2007 ж Кабулинде 34 346 тонна және Десиде 80 141 тонна құрады. Сонымен 

қатар, ноқаттың ауқымды үлесі басқа аймақтарда орналасқан. Олар: Амхара және Оромия 

жалпы ноқат өнімділігінің 90% құрап отыр [6]. 

Будандастырудың толық нәтиже көрсету үшін тұқым қуалайтын шаруашылық 

құнды белгілерінің әртүрлі айналымда немесе комбинацияда жүру керек. Бұл сорттық 

ерекшелігі бар жаңа түрдің пайда болу ықтималдылығын жоғарлатады. Біздің 

зерттеулерімізде будандастыру жұмыстарын жүргізу үшін өсімдіктерді шаруашылық 

құнды белгілері бойынша алдын-ала іріктеу жүргізілді. Жерсіндірілген жергілікті 

Юбилейный сорты стандарт ретінде қарастырылды. Негізі іріктеу жұмыстары төменгі 

бұршақтың оңтайлы бекіну биіктігі бар өнімді өсімдіктерді анықтау бойынша жұмыс 

жүргізілді (1-сурет). Сәйкесінше, олардың механикаландырылған жинау жұмыстарына 

жарамдылығын көрсетеді. 

 

 
1-сурет - Вегетациялық өсіп даму кезеңі 

 

Ақмола облысы жағдайында ноқат дақылының әлемдік коллекциясындағы шығу 

тегі эфиопиялық үлгілерінің өнімділігін бағалау нәтижелері стандарт сорттан жоғары 

көрсеткіш көрсетті. Сонымен қатар, зертелген шығу тегі эфиопиялық сортүлгілерінің сапа 

көрсеткіштерін зерттеу арқылы олардың жаңа шаруашылық құндылықтарын анықтауға 

септік етеді. 

Шығу тегі эфиопиялық сортүлгілерінің нәтижелері 1-ші кестеде көрсетілгендей әр 



түрлі нәтижелерді берді.  

Өсімдіктің вегетациялық кезеңінің ұзақтығы Ақмола облысы жағдайында басты 

көрсеткіштердің бірі. Зерттеу жұмыстарының нәтижелерін қарастыратын болсақ, зерттеу 

нысаны болған шығу тегі эфиопиялық ноқаттың сортүлгілері 78-90 тәулік арасында 

ауықиды. Соның ішінде, ерекшеленген ерте піскен №8621 үлгісі 78 тәулікті құрады, ол 

стандарт сортынан айырымасы 36 тәулік. Ал №14098 үлгісі басқа сортүлгілерімен 

салыстырғанда жоғары болды. Нақты айтқанда, 90 тәулік, ол стандарт сортынан 24 

тәулікке кем. Климаттың шұғыл континентальды болуына байланысты вегетациялық 

кезеңінің қысқа болуы, яғни пісу мерзімі ерте болғаны бағаланады. Жаз мезгілінің 

аяқталуына қарай ауа температурасының күрт төмендеуі байқалады. 

1 - Кесте - Шығу тегі эфиопиялық сортүлгілерінің өнімділігі 

Үлгі/сорт 

тұқым 

массасы, 

г 

Өнімді-

Юбилейный, 

St. 
105 48,3 20,7 99,0 102,0 208,1 195,0 

№8621 78 49,5 10,4 79,2 85,1 141,8 182,9 

№12537 82 26,7 14,1 98,0 97,9 253,6 159,9 

№12654 81 30,1 9,2 119,2 116,1 126,1 241,4 

№12726 86 26,2 9,6 152,1 154,5 134,7 271,3 

№12824 81 27,7 10,1 146,3 150,6 134,6 276,3 

№12851 75 36,9 19,2 119,5 124,7 134,9 247,7 

№12866 88 23,9 7,7 70,3 73,1 147,3 151,7 

№13863 89 32,1 14,8 97,5 96,9 138,6 181,4 

№14051 87 29,4 8,2 74,5 76,1 249,2 171,4 

№14077 72 32,9 21,1 70,1 73,8 164,3 192,4 

№14098 90 29,4 11,5 85,1 80,3 170,0 143,8 

 

Жалпы сортүлгілерінің биіктігі 49-24 см аралығында ауытқиды. Үлгілердің 

арасында ерекше көзге түскен №8621, биіктігі 49,5см басқа үлгілерден 10-12 см-ге биік. 

Юилейный сортымен салыстырғанда 1см шамасында айырмашылық бар. Өсімдік биіктігі 

өнімділіктің және жалпы дақылдың жасыл биомассасының жоғары болуын ықпал етеді.  

Келесі кезекте шаруашылық маңызы бар, негізгі көрсеткіштердің бірі -төменгі 

бұршаққаптың биіктігі. Осы критерий бойынша №8621, №12537, №12824, №12851, 

№13863, №14098, №14077 үлгілерінің көрсеткіштері оңтайлы мән көрсетті, яғни           

10,4-21,1 см аралығында.Жалпы төменгі бұршаққаптың бекіну биіктігіоңтайлы мәні 15см 

болады. Себебі, механикалық жинау кезінде бұршаққаптың шашылу ықтималдылығын 

төмендетеді.Алайда, №12851 үлгісі мен №14077 жоғары мәнге ие болды. Юбилейный 

сортында 24,7 см, стандартпен салыстырғанда, 1,3 см ауытқиды. 

Бұршаққаптың саны мен тұқым саны өнімділікті визуалды түрде анықтайтын 

көрсеткіштер. Зерттеу барысында келесі сортүлгілер бұршаққап пен тұқым санымен 

ерекшеленді. Олар: №12654, №12726, №12824, №12851. Максималды мәнді №12726 үлгісі 

бұршаққап саны - 152,1 дана, тұқым саны - 154,5 дана құрады. 

Дақылдың 1000 тұқым массасы өнімділікті тікелей анықтайтын көрсеткіштер. 1000 

тұқым массасы стандарт сортынан жоғары көрсеткіш №12537, №14051 үлгісінде болды. 

Стандарттан 40-50г айырмасына тең. 1000 тұқым массасының жоғары болуы тұқымның 

ірілігіне байланысты.  

Ноқат дақылы шаруашылықта жақсы алғы дақылы ретінде қалыптасуы әбден 

мүмкін. Сонымен, стандартпен салыстыра отырып, шығу тегі эфиопиялық сортүлгілерінің 

жоғары өнімділік көрсеткіші бойынша №12654, №12726, №12824, №12851 үлгілері 

оңтайлы көрсеткіш көрсетті. Ноқаттың бұл сорттары механикалық жинауға бейімделген 



жаңа жоғары өнімді сорттарды алу кезінде тиімді материал бола алады. 

